
MAISHIY KIMYO TOVARLARI B2B BOZORI 
UCHUN BARQAROR VA YASHIL TAQSIMOT 

MODELLARINI ISHLAB CHIQISH
Roʻziyeva Farzonа Komiljon qizi

TDIU, Marketing kafedrasi tayanch doktoranti
e-mail: ruzievafarzona@yandex.ru

Annotatsiya: Ushbu tadqiqotda maishiy kimyo mahsulotlarini B2B bozorida taqsimlashda barqaror va ekologik yondashuvlar 
oʻrganildi. Chemical Leasing, yashil logistika va ESG mezonlariga asoslangan modellar tahlil qilinib, anʼanaviy taqsimotga 
nisbatan ustun jihatlari aniqlangan. SWOT va qiyosiy tahlillar asosida xizmatga yoʻnaltirilgan, raqamli boshqaruv bilan 
integratsiyalashgan yechimlar istiqbolli deb topildi. Tadqiqot natijalari asosida amaliy takliflar ishlab chiqildi.

Kalit soʻzlar: B2B taqsimot, Chemical Leasing, yashil logistika, barqarorlik, ESG, maishiy kimyo, xizmatga asoslangan 
model.

Abstract: This study explores sustainable and eco-friendly distribution models for household chemicals in the B2B sector. 
Models based on Chemical Leasing, green logistics, and ESG principles were analyzed and found to be more effective 
than traditional systems. SWOT and comparative analysis revealed the potential of service-oriented, digitally integrated 
approaches. Practical recommendations were developed based on the findings.

Key words: B2B distribution, Chemical Leasing, green logistics, sustainability, ESG, household chemicals, service-based 
model.

Аннотация: В данной работе исследованы устойчивые и экологически безопасные модели распределения бытовой 
химии в B2B-секторе. Анализ моделей, основанных на принципах Chemical Leasing, зеленой логистики и ESG, 
показал их преимущества перед традиционными подходами. На основе SWOT-анализа и сравнительной оценки 
сделан вывод о перспективности сервисных моделей с цифровым управлением. По результатам исследования 
разработаны практические рекомендации.

Ключевые слова: B2B, Chemical Leasing, зеленая логистика, устойчивое развитие, ESG, бытовая химия, сервисная 
модель.

K I R I S H
So‘nggi yillarda ekologik muvozanatni saqlash, resurslardan oqilona foydalanish va ijtimoiy javobgarlikni 

oshirish sanoat tarmoqlarida, ayniqsa kimyo sohasida muhim masalaga aylandi. Maishiy kimyo mahsulotlari 
turli sohalarda keng qoʻllaniladi. Ammo bu mahsulotlarning tarkibi, saqlanishi va tashilishi atrof-muhitga zarar 
yetkazishi mumkin. Shu sababli ularni ishlab chiqarishdan tortib, mijozga yetkazishgacha boʻlgan barcha 
bosqichlar tartibli va masʼuliyatli tashkil etilishi lozim.

Agar bu jarayon B2B (yaʼni bir korxonadan boshqasiga) shaklida amalga oshirilsa, mahsulot bilan birga 
doimiy hamkorlik va oʻzaro ishonchli munosabatlar ham shakllanadi. Aynan shuning uchun B2B taqsimot tizimini 
nafaqat iqtisodiy, balki ekologik talablar bilan uygʻunlashtirish zarur. Bugungi kunda koʻplab kompaniyalar faqat 
arzon va tez taqsimlovchi tizimlarga emas, balki xavfsiz, masʼuliyatli va uzoq muddatli yechimga intilmoqda.

Ushbu ilmiy ishda aynan shu yoʻnalish tahlil qilinadi. Maqsad – maishiy kimyo mahsulotlarini B2B bozori 
orqali taqsimlashda qoʻllanilayotgan yondashuvlarni oʻrganish, ulardan eng samarali va ekologik jihatdan 
maqbullarini aniqlash hamda ular asosida foydali takliflar ishlab chiqishdir. Tadqiqotda Chemical Leasing 
modeli, yashil logistika va raqamli boshqaruv kabi yondashuvlar oʻrganildi. Ularning qaysi biri barqarorlikka va 
real natijalarga olib kelishi mumkinligi tahlil qilindi.

M A V Z U G A  O I D  A D A B I Y O T L A R  S H A R H I
Soʻnggi yillarda barqarorlik va yashil iqtisodiyot konsepsiyasi B2B sektorida taqsimot modellarini tubdan 

qayta koʻrib chiqishga sabab boʻlmoqda. Ayniqsa, maishiy kimyo mahsulotlarini tarqatishda ekologik xavfsizlik, 
xizmatga asoslangan yondashuv va ESG (Environmental, Social, Governance) mezonlariga moslik muhim 
strategik omillarga aylanmoqda.



M
A

Q
O

L
A

 V
A

 T
E

Z
IS

L
A

R
 T

O
‘P

L
A

M
I

YA S H I L  I Q T I S O D I Y O T  VA  TA R A Q Q I Y O T 2025-yil, 30-may.

https://yashil-iqtisodiyot-taraqqiyot.uz98

Marketing nazariyasining klassik asarlari – Kotler va Keller (2016) [1], Blythe va Martin (2016) [2] – taqsimot 
va qiymat zanjiri tushunchalarini chuqur asoslab, bozordagi oʻzaro aloqalarning ahamiyatini koʻrsatadi. Hutt va 
Speh (2013) [4] esa B2B sektorining oʻziga xos xususiyatlarini ochib beradi, xususan, uzoq muddatli sheriklik, 
ishonch va texnologik muvofiqlik ustuvor deb qaraladi.

Green logistics va barqaror distribyutsiya modellarini chuqur yoritgan Gruchmann (2018) [8] va Tien et 
al. (2017) [5] asarlarida taʼminot zanjirida ekologik jihatlar muhim oʻringa ega ekani koʻrsatilgan. Chemical 
Leasing modeli esa, Buschak va Lay (2014) [16] hamda Lozano et al. (2013) [10] tomonidan xizmatga 
asoslangan taqsimot yechimi sifatida taklif qilingan. Ular mahsulot sarfini emas, samaradorligini boshqarish 
orqali barqarorlikka erishish mumkinligini taʼkidlaydi.

ESG yondashuvining distributsiya tizimidagi roli Mahesh et al. (2024) [15] va Sheth & Sinha (2015) [17] 
tadqiqotlarida keng tahlil qilingan. Ular korxonalarning ekologik, ijtimoiy va boshqaruv masʼuliyatlari brend imiji 
va investor ishonchiga bevosita taʼsir koʻrsatishini ilmiy asoslagan.

Raqamli yechimlarning bu boradagi roli haqida Ketola (2020) [7] va Chaffey & Ellis-Chadwick (2019) [3] 
raqamli transformatsiya orqali mijoz yoʻnalishini barqarorlik bilan uygʻunlashtirish zaruratini koʻrsatadi. Ayniqsa, 
koʻp kanalli B2B taqsimot modellarida raqamli monitoring vositalari yordamida energiya va resurs tejalishi 
kuzatilmoqda.

Sima (2013) [12] va Iannuzzi (2014) [9] tomonidan olib borilgan tadqiqotlarda yashil marketing yondashuvi 
va mijozlar ongini shakllantirishdagi metodlar asoslangan. Ular yashil brend konsepsiyasi orqali barqarorlik 
nafaqat ichki boshqaruv, balki tashqi kommunikatsiyalarda ham asosiy vosita boʻlishi mumkinligini ilgari suradi.

Xulosa qilib aytganda, mavjud adabiyotlar B2B distributsiya tizimida barqarorlikka erishish uchun quyidagi 
strategik ustuvorliklarni taqdim etadi:

- mahsulot emas, xizmatga yoʻnaltirilgan model (Chemical Leasing);
- ekologik va raqamli yondashuvlarning integratsiyasi;
- ESGga moslik orqali ichki va tashqi ishonchni oshirish.
Ushbu adabiy asoslar keyingi tahlil va model tavsiyalarini ishlab chiqishda nazariy poydevor boʻlib xizmat 

qildi.

T A D Q I Q O T  M E T O D O L O G I YA S I
Ushbu tadqiqotda maishiy kimyo mahsulotlarini B2B bozorida barqaror va ekologik taqsimot modellarini 

aniqlashga qaratilgan aralash (mixed-method) metodologik yondashuv qoʻllanildi. Nazariy asoslash bosqichida 
yetakchi ilmiy adabiyotlar – Chemical Leasing, yashil logistika, ESG tamoyillari, raqamli transformatsiya va 
B2B marketingga oid 19 ta manba tizimli tahlil qilindi. Kontent-tahlil asosida asosiy tushunchalar va dolzarb 
yondashuvlar ajratildi.

Tadqiqotning empirik qismida SWOT tahlili orqali Chemical Leasing modelining ichki va tashqi omillari 
baholandi, qiyosiy tahlil esa anʼanaviy va yashil taqsimot modellarini ekologik, iqtisodiy va boshqaruv mezonlari 
boʻyicha solishtirishga xizmat qildi. Jadval asosida hosil qilingan farqlar va afzalliklar tahlil natijalarini dalillashga 
yordam berdi.

Metodologiya doirasida amaliy tavsiyalarni ishlab chiqish uchun ESG mezonlari bilan uygʻun raqamli va 
xizmatga asoslangan taqsimot yondashuvlarining amalga oshirish yoʻllari baholandi. Mazkur uslubiy yondashuv, 
nazariy gʻoyalar va real amaliyot oʻrtasida uygʻunlikni taʼminlashga xizmat qildi.

T A H L I L  V A  N A T I J A L A R
Maishiy kimyo mahsulotlarini B2B bozori orqali taqsimlash jarayonida barqarorlik gʻoyalarini hayotga tatbiq 

etish, zamonaviy sanoat strategiyasining muhim tarkibiy qismiga aylanmoqda. Barqarorlik nafaqat atrof-muhitni 
asrashni, balki uzoq muddatli iqtisodiy barqarorlik va korporativ ijtimoiy masʼuliyatni ham anglatadi. Shu nuqtai 
nazardan, tadqiqotda turli taqsimot modellarining B2B sohasida qoʻllanish imkoniyatlari, ularning afzalliklari va 
zaif tomonlari, shuningdek, strategik samaradorligi tahlil qilindi.

B2B kimyo sanoatida soʻnggi yillarda keng muhokama qilinayotgan yondashuvlardan biri bu – Chemical 
Leasing modelidir. Ushbu modelning asosiy mohiyati mahsulotni emas, balki uning xizmatga asoslangan 
funksiyasini yetkazishga qaratilgan. Kimyoviy vositalarning isteʼmoli emas, balki undan samarali, xavfsiz va 
ekologik jihatdan maqbul foydalanish modeli ishlab chiqaruvchi uchun daromad manbai boʻlib xizmat qiladi. Bu 
yondashuv, ayniqsa atrof-muhit xavfsizligi talablari keskin kuchaygan zamonaviy sharoitda dolzarb ahamiyat 
kasb etmoqda.

Chemical Leasing modeli orqali ishlab chiqaruvchi va mijoz oʻrtasidagi munosabatlar klassik “sotuvchi-
xaridor” formulasidan chiqib, doimiy hamkorlik va xizmat koʻrsatish tamoyiliga oʻtadi. Natijada, kimyoviy 
mahsulotlar isrof boʻlmaydi, ularni nazorat ostida, belgilangan dozalarda ishlatish ragʻbatlantiriladi, chiqindilar 

hajmi sezilarli darajada qisqaradi. Aynan ushbu jihatlar Chemical Leasing modelini barqaror taqsimot yechimi 
sifatida ilgari surishga asos boʻlmoqda.

Ushbu modelning ichki kuchli va zaif tomonlari, shuningdek, tashqi imkoniyat va tahdidlarini aniqlash 
maqsadida SWOT tahlili oʻtkazildi. Jadvalda bu modelning asosiy ustunliklari sifatida chiqindilar hajmining 
kamayishi, ESG koʻrsatkichlariga muvofiqlik, investorlar uchun jozibadorlik keltirilgan. Shu bilan birga, 
texnologik murakkablik va foydalanuvchi xabardorligining yetarli emasligi modelni ommaviy joriy etishda 
muayyan cheklovlarga sabab boʻlishi mumkin.

1-jadval. Chemical Leasing modeli asosida SWOT tahlili1.
SWOT komponenti Izoh

Kuchli jihatlar
- Chiqindilar hajmini kamaytiradi, resursdan oqilona foydalanishga imkon beradi [10].  
- Xizmatga asoslangan model xaridor bilan uzoq muddatli hamkorlikni mustahkamlaydi [16].  
- ESG talablari bilan toʻliq mos, barqaror boshqaruv tizimlariga qulay integratsiyalashadi [19].

Zaif tomonlar
- Texnik joriy etilishi murakkab boʻlishi mumkin, xodimlarni maxsus oʻqitish zarur [16].  
- Mijozlar orasida yetarli darajada tushuncha mavjud emas, keng qamrovli axborot siyosati 
talab etiladi [19].

Imkoniyatlar
- ESG mezonlari asosida sarmoya jalb qilish imkoniyati ortadi [15].  
- B2B sektorida xizmatga asoslangan model orqali brendga boʻlgan ishonch 
mustahkamlanadi [17].

Tahdidlar
- Ayrim mintaqalarda meʼyoriy-huquqiy noaniqliklar modelni toʻliq joriy etishda toʻsiq boʻladi 
[10].  
- Anʼanaviy yondashuvga oʻrgangan bozor ishtirokchilari tomonidan rad etilishi mumkin [16].

Tahlil natijasi shuni koʻrsatadiki, Chemical Leasing modeli maishiy kimyo sanoatida xizmatlashgan, ekologik 
barqaror va iqtisodiy jihatdan maʼqul yondashuv sifatida katta salohiyatga ega. U ayniqsa ESG mezonlarini 
ichki tizimga integratsiya qilgan va raqamli monitoring mexanizmlariga ega korxonalar uchun strategik ustunlik 
yaratadi.

Tadqiqotning keyingi bosqichida mavjud taqsimot amaliyotlari ikki asosiy model – anʼanaviy va barqaror 
(yashil) yondashuvlar kesimida tahlil qilindi. Bunda mezon sifatida ekologik taʼsir, xarajat samaradorligi, mijozlar 
ishonchi, texnologik daraja va ESGga moslik kabi parametrlar tanlandi. Har bir mezon boʻyicha modellar 
oʻrtasidagi farqlar tizimli tarzda taqqoslandi.

Natijalarga koʻra, anʼanaviy model qisqa muddatli iqtisodiy tejamkorlik bilan ajralib tursa-da, uzoq 
muddatda ekologik va strategik jihatdan zaiflikka ega. Bu model odatda CO₂ chiqindilarining yuqoriligi, qayta 
ishlanmaydigan qadoqlash vositalari, past raqamlashtirish darajasi va ESG mezonlariga mos kelmasligi bilan 
tavsiflanadi. Boshqa tomondan, yashil model boshlangʻich investitsiyalar talab qilishi mumkin, ammo u uzoq 
muddatda ekologik xavfsizlik, mijoz ishonchi va boshqaruv sifatini oshirish orqali afzallikka ega.

2-jadval. Anʼanaviy va yashil taqsimot modellarining qiyosiy tahlili2.
Mezonlar Anʼanaviy taqsimot modeli Yashil taqsimot modeli

Ekologik taʼsir Uglerod chiqindilari yuqori, chiqindilar 
nazoratsiz [5].

Ekologik xavflarni kamaytiradi, chiqindilar miqdorini 
nazorat ostiga oladi [8][9].

Xarajat 
samaradorligi

Dastlabki xarajatlar past, biroq uzoq 
muddatda yashirin xarajatlar koʻproq [5].

Dastlab sarmoya talab etiladi, ammo uzoq muddatda 
iqtisodiy foydasi aniq [9].

Mijoz ishonchi Mijoz bilan aloqa sathi past, xizmat sifati 
doimiy nazorat qilinmaydi [4].

Ijtimoiy masʼuliyat, ekologik imidj va xizmat sifati 
orqali mijoz sodiqligi oshadi [17].

Texnologik 
yechimlar

Qisman raqamlashtirilgan, asosiy 
jarayonlar inson omiliga bogʻliq [4].

Avtomatlashtirilgan tizimlar, IoT, ERP va raqamli 
logistika texnologiyalari bilan uygʻun [8].

ESGga moslik ESG mezonlariga qisman mos, koʻp 
hollarda mos emas [9].

ESG tamoyillarini toʻliq qamrab oladi, xalqaro 
reytinglarda ijobiy natijaga olib keladi [15][17].

1	  Muallif ishlanmasi
2	  Muallif ishlanmasi

Yashil modelni tanlagan B2B subyektlari faqat ekologik jihatdan emas, balki brend imiji, mijozlar sadoqati 
va raqamli boshqaruv samaradorligi boʻyicha ham ustunlikka erishmoqda. Bu holat barqarorlikni faqat ijtimoiy 
vazifa sifatida emas, balki real iqtisodiy foyda manbai sifatida qabul qilish zarurligini isbotlaydi.

B2B taqsimot amaliyotida strategik yondashuv barqarorlik bilan bevosita bogʻliq boʻlib, yashil model 
nafaqat ESG koʻrsatkichlarini yaxshilaydi, balki xorijiy investorlar va xorijdagi hamkorlar bilan ishonchli aloqa 
oʻrnatish uchun ham muhim vosita vazifasini bajaradi. Shu boisdan, bu modelni B2B kimyo sanoatining logistik 
strategiyasiga integratsiyalash real ehtiyojdan kelib chiqqan bosqich sifatida qaralishi lozim.

X U L O S A  V A  T A K L I F L A R
Olib borilgan tadqiqotlar asosida maishiy kimyo mahsulotlarini B2B bozori orqali barqaror va ekologik 

xavfsiz shaklda taqsimlashning zamonaviy modellari aniqlandi. Tahlillar shuni koʻrsatadiki, anʼanaviy distributsiya 
tizimlari qisqa muddatda qulay koʻrinsa-da, uzoq muddatli barqarorlik va raqobatbardoshlik nuqtai nazaridan 
yashil taqsimot modellariga imkoniyat bermaydi. Bunda xizmatga asoslangan Chemical Leasing yondashuvi, 
ESG tamoyillariga mos strategiyalar va raqamli boshqaruv tizimlari ustuvor ahamiyat kasb etadi.

Chemical Leasing modeli taqsimotda mahsulotdan koʻra xizmatning ahamiyatini oshirib, chiqindilar hajmini 
kamaytiradi va mijoz bilan doimiy hamkorlikni yoʻlga qoʻyadi. Bu esa korxonaning barqarorlik strategiyasiga real 
foyda keltiradi. Shu bilan birga, raqamli texnologiyalar va koʻp kanalli distributsiya tizimlari orqali boshqaruv 
samaradorligi, ekologik nazorat va mijoz ishonchi sezilarli oshadi.

Tadqiqot natijalari asosida quyidagi takliflar ishlab chiqildi:
1. B2B sektorda Chemical Leasing modelini bosqichma-bosqich joriy etish: mahsulotdan foydalanish 

xizmatiga asoslangan yondashuvni amaliyotga tatbiq qilish orqali ekologik samaradorlik va iqtisodiy tejamkorlikka 
erishish mumkin.

2. ESG tamoyillariga asoslangan boshqaruv tizimini yaratish: bu nafaqat barqarorlikni taʼminlaydi, balki 
xalqaro investitsion jozibadorlikni oshiradi.

3. Raqamli taqsimot texnologiyalarini keng qoʻllash: mahsulot harakati, chiqindi darajasi va xizmat sifati 
kabi koʻrsatkichlarni real vaqt rejimida kuzatish imkonini beradi.

4. Yashil marketing va mijoz xabardorligini kuchaytirish: barqarorlik qadriyatlarini samarali kommunikatsiya 
orqali mijozlarga yetkazish, B2B hamkorlikni mustahkamlashda muhim rol oʻynaydi.

B2B distribyutsiyada barqaror va yashil yondashuvlar – bu nafaqat ekologik ehtiyojga javob, balki 
raqobatbardoshlik, iqtisodiy izchillik va strategik boshqaruvning ajralmas qismidir. Maishiy kimyo sanoatida 
ushbu yondashuvlar orqali korxonalar oʻz faoliyatini xalqaro standartlarga muvofiq tarzda rivojlantirish 
imkoniyatiga ega boʻladi.

